
PERSPEKTIVAT E TË DIPLOMUARVE NË PROGRAMIN BACHELOR TË 

GJUHËS DHE LETËRSISË SHQIPE 

 

Programi i Gjuhës dhe Letërsisë Shqipe synon të përgatisë profesionistë të cilët në 

përfundim të studimeve kompetenca të avancuara gjuhësore, komunikuese, pedagogjike, 

studimore dhe ndërkulturore, dhe të cilët janë të gatshëm të kontribuojnë në sektorë të 

ndryshëm të tregut të punës në Kosovë dhe më gjerë. Në përputhje me synimet e 

programit të Gjuhës dhe Letërsisë Shqipe, ky dokument paraqet një përmbledhje të 

përspektivave të punësimit për të diplomuarit tanë. 

 
Informacionet janë mbledhur nga: 

• takimet me Bordin Këshillëdhënës Industrial (BKI) të Fakultetit të Filologjisë, 

• të dhënat e Qendrës së Alumni, 

• analizës së kërkesave të tregut të punës në sektorin publik dhe privat. 

 

Perspektivat e punësimit në tregun vendor dhe rajonal 

 

1. Mësimdhënës të gjuhës dhe letërsisë shqipe në: 

• arsimin fillor (publik dhe privat), 

 

Të diplomuarit tanë zotërojnë aftësi teorike dhe praktike që i kualifikojnë për role 
arsimore në këtë nivel të sistemit edukativ. 

 

2. Redaktorë, lektorë dhe specialistë të komunikimit 

Të diplomuarit mund të punësohen në: 

• media të shkruara dhe online si dhe shtëpi botuese, 

• zyra të komunikimit publik, në media dhe gazetari, 

• kompani të marketingut dhe PR, 

• projekte ndërkombëtare që kërkojnë standarde të larta të njohjes dhe 

komunikimit adekuat të gjuhës shqipe.  

 

Aftësitë e thelluara dhe të specializuara të nivelit akademik dhe profesional e bëjnë këtë 

profil të kërkuar dhe shumë të përshtatshëm për këto fusha të punësimit. 

3. Konsulentë për politika gjuhësore  

Me rritjen e rëndësisë së planifikimit gjuhësor në sektorin publik dhe atë arsimor, të 

diplomuarit mund të kontribuojnë si: 
• këshilltarë në hartimin e politikave gjuhësore në arsim, 

• ekspertë të përdorimit të gjuhës shqipe në institucione. 

 

4. Studiues dhe hulumtues në fusha gjuhësore, letrare dhe kulturore 

Të diplomuarit kanë mundësi të vazhdojnë studimet e avancuara (MA/PhD) dhe të 

punojnë si: 
• studiues në gjuhësi dhe letërsi shqipe, 



• analistë të diskursit, 

• kontribuues në projekte hulumtuese kërkimore me rëndësi kombëtare e 

ndërkombëtare. 

Kjo perspektivë lidhet ngushtë me kompetencat akademike dhe shkencore të fituara 

gjatë studimeve sipas drejtimeve përkatëse. 

5. Specialistë në teknologjitë gjuhësore dhe inteligjencën artificiale 

Fusha e përpunimit të gjuhës natyrore (NLP) dhe përdorimi i inteligjencës artificiale në 

arsim është në zgjerim. Profilizimet që dalin nga ky program u mundësojnë të 

diplomuarve të angazhohen në: 

 
• zhvillimin dhe vlerësimin e materialeve gjuhësore e letrare didaktike digjitale, 

• përgatitjen e përmbajtjeve të gjuhës e letërsisë shqipe për sisteme të IA, 

• trajnimin e modeleve të gjuhës dhe mbështetje teknike për aplikacione 

arsimoro – edukative. 

 

Kjo perspektivë është veçanërisht e rëndësishme duke marrë parasysh zhvillimet 
globale në teknologjitë e gjuhës. 

